
‍‍
চীনের সৌন্দর্য দেখে আমি মুগ্ধ ও অভিভূত হয়েছি
                                -- সংস্কৃতি প্রতিমন্ত্রী

ঢাকা, ২১ ভাদ্র (৫ সেপ্টেম্বর) : 

সংস্কৃতি বিষয়ক প্রতিমন্ত্রী কে এম খালিদ বলেছেন, আমি পৃথিবীর বহু দেশ সফর করেছি। কিছুদিন আগে আমি সরকারি সফরে চীন ভ্রমণ করি। কিন্তু চীনের সৌন্দর্য দেখে আমি সত্যিকার অর্থেই মুগ্ধ ও অভিভূত হয়েছি। তারা দেশটিকে স্বপ্নের মতো সাজিয়েছে। প্রাকৃতিক সৌন্দর্যের পাশাপাশি দেশটির আইনশৃঙ্খলা ব্যবস্থা, মানুষের ব্যবহার ও সময়ানুবর্তিতা আমাকে মুগ্ধ করেছে।

প্রতিমন্ত্রী আজ রাজধানীর ঢাকা বিশ্ববিদ্যালয়ের আধুনিক ভাষা ইনস্টিটিউট মিলনায়তনে চায়না মিডিয়া গ্রুপ, দীপ্ত টিভি ও কনফুসিয়াস ইনস্টিটিউটের যৌথ উদ্যোগে আয়োজিত বিশেষ অনুষ্ঠান 'China Festival on the TV Screen' বা ‘টিভি পর্দায় চীন উৎসব’-এ প্রধান অতিথির বক্তব্যে এসব কথা বলেন। 

প্রতিমন্ত্রী বলেন, চীন একসময় আমাদের কাছে রহস্যঘেরা দেশ ছিল। কিন্তু বর্তমানে চীন বাংলাদেশের উন্নয়নের অন্যতম সহযাত্রী।  তবে চীনের সঙ্গে বাংলাদেশের মৈত্রী সুদীর্ঘকালের। তিনি বলেন, দীপ্ত টিভির ডাবিংয়ের মান অনেক উন্নত, যা জনপ্রিয় তার্কিশ টিভি সিরিজ ‘সুলতান সোলেমান’ এর মাধ্যমে প্রমাণিত হয়েছে।  চীনা টিভি সিরিজ ‘রহস্যময়ী’র বাংলা ডাবিংয়ের মাধ্যমে তারা তাদের ডাবিং দক্ষতার আরেকবার প্রমাণ দেখিয়েছে।

চায়না মিডিয়া গ্রুপের বাংলা বিভাগের পরিচালক Yu Guang Yue এর সভাপতিত্বে অনুষ্ঠানে বিশেষ অতিথি হিসাবে বক্তৃতা করেন ঢাকাস্থ চীনা দূতাবাসের চার্জ দ্য অ্যাফেয়ার্স Yan Hualong, কনফুসিয়াস ইনস্টিটিউটের পরিচালক Dr. Yang Hui এবং দীপ্ত টিভির প্রধান নির্বাহী কর্মকর্তা ফুয়াদ চৌধুরী। 

‍‍
পুরাতন ও ঝুঁকিপূর্ণ ভবন ভেঙে ফেলা হবে
                               -- ত্রাণ প্রতিমন্ত্রী

ঢাকা, ২১ ভাদ্র (৫ সেপ্টেম্বর) : 

দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান বলেছেন, দেশে ঝুঁকিতে থাকা শত বছরের পুরাতন ভবন ভেঙে ফেলা হবে। ওই জায়গায় ভবন নির্মাণ সম্পর্কিত নতুন নীতিমালা অনুযায়ী জমির মালিককে সহজ শর্তে ও বিনা সুদে ঋণ দিয়ে নতুন ভবন করে দেওয়ার ব্যবস্থা করা হবে। তিনি বলেন, জাপানের মতো ভূমিকম্পপ্রবণ দেশে যেসব পুরানো ভবনের নির্মাণ পদ্ধতি ঠিক ছিল না, ডিজাইন ছিল না, রড সিমেন্ট ছিল না এসব ভবন ভূমিকম্পসহিষ্ণু ভবনে রূপান্তর করা হয়েছে। এজন্য তাদের সময় লেগেছে ৩০ বছর। আর আমরা আশা করছি আগামী ৫০ বছরে বাংলাদেশকে ভূমিকম্পসহনীয় রাষ্ট্রে পরিণত করতে পারবো।

আজ রাজধানীর হোটেল সোনারগাঁয়ে দুর্যোগ ব্যবস্থাপনা ও ত্রাণ মন্ত্রণালয় আয়োজিত ‘দুর্যোগ সহনশীল সপ্তাহ-২০২৩’ উপলক্ষ্যে আয়োজিত অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন, শুধু ঢাকা নয় সারা দেশে ভূমিকম্প ঝুঁকিতে থাকা ভবনের সংখ্যা অনেক। নতুন যেসব ভবন তৈরি হচ্ছে সেগুলো ভূমিকম্পসহিষ্ণু কি না তা পরীক্ষা করার ব্যবস্থা করা হবে। এ বিষয়ে জাপান সরকার এবং জাইকার আর্থিক ও কারিগরি সহায়তায় দেশীয় প্রকৌশলীদের প্রয়োজনীয় প্রশিক্ষণ দিয়ে দেয়া হবে। তারা এসব ভবন পরীক্ষা করে ঝুঁকিতে থাকা ভবনগুলো ঝুঁকিমুক্ত করার ব্যবস্থা করবে।

প্রতিমন্ত্রী আরো বলেন, শুধু কথা নয়, মানুষের জন্য সত্যিকার অর্থে কাজ করতে হবে। দুর্যোগ ব্যবস্থাপনাসহ বিভিন্ন সেক্টরে বাংলাদেশ দৃষ্টান্ত স্থাপন করলেও ভূমিকম্প ব্যবস্থাপনায় পিছিয়ে আছে। আমরা সেদিকে মনোযোগ দিয়েছি। সরকারের সংশ্লিষ্ট মন্ত্রণালয় এবং জাপানসহ অন্যান্য উন্নয়ন সহযোগীদের নিয়ে বৈঠক করে‌ প্ল্যান অভ্‌ অ্যাকশন মোতাবেক কাজ করা হবে।

দুর্যোগ ব্যবস্থাপনা ও ত্রাণ মন্ত্রণালয়ের সচিব মোঃ কামরুল হাসানের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন বাংলাদেশ ফায়ার সার্ভিস এন্ড সিভিল ডিফেন্সের মহাপরিচালক বি জে মঈন উদ্দিন।

Bangladesh-USA 9th Security Dialogue held in Dhaka

Dhaka, September 5:

The 9th Bangladesh-US Security Dialogue concluded successfully in Dhaka today. The dialogue covered various traditional and non-tradition security issues of mutual interest including Indo-Pacific outlook of Bangladesh and the Indo-Pacific Strategy of the USA, upcoming national elections, security assistance, defense trade and cooperation, countering terrorism and violent extremism, transnational crimes and broader regional security issues. 

The two sides agreed to strengthen cooperation in both civil and military security domain. They also discussed non-traditional security issues including climate change, energy security and transnational crimes. Bangladesh reiterated its stated position of ‘zero-tolerance’ against any form of terrorism and emphasized on continued cooperation to combat terrorism and violent extremism. 

The meeting noted security cooperation as a key component in bilateral relations. The US side reiterated its support to the armed forces and law enforcement agencies of Bangladesh in enhancing their capacity through various forms of trainings, sharing of information and joint exercises. The US side responded affirmatively to Bangladesh’s call for working together in the maritime security matters. 

Bangladesh reiterated that repatriation of Rohingyas is the ultimate solution to the protracted Rohingya crisis and sought greater international support to resolve the issue. US side lauded Bangladesh for hosting more than a million Rohingyas and assured to remain beside Bangladesh in extending humanitarian assistance. 

Khandker Masudul Alam, Director General, North America Wing, Ministry of Foreign Affairs and Mira Resnick, Deputy Assistant Secretary of State for Regional Security in the Bureau of Political-Military Affairs of the US State Department led their respective delegation. Representatives of key Government Ministries and agencies of Bangladesh as well as the US Government and the US Embassy participated in the dialogue.

Later on Ms. Resnick made a courtesy call on Foreign Secretary Ambassador Masud Bin Momen.

রেল যোগাযোগ ব্যবস্থাকে গতিশীল করতে
ডিপ্লোমা প্রকৌশলীদের আহ্বান জানান রেলপথ মন্ত্রী

ঢাকা, ২১ ভাদ্র (৫ সেপ্টেম্বর):
	 রেল যোগাযোগ ব্যবস্থার উন্নয়নকে আরো গতিশীল ও সামনের দিকে এগিয়ে নেওয়ার জন্য ডিপ্লোমা প্রকৌশলীদের আহ্বান জানিয়েছেন রেলপথ মন্ত্রী মোঃ নূরুল ইসলাম সুজন। ডিপ্লোমা ইঞ্জিনিয়ারদের রেলওয়ের উন্নয়নের প্রাণ বলেও মন্তব্য করেন মন্ত্রী।
	আজ আইডিইবি ভবন কাকরাইলের মুক্তিযুদ্ধ স্মৃতি মিলনায়তনে প্রধান অতিথির বক্তৃতায় মন্ত্রী এ আহ্বান জানান।
	মন্ত্রী বলেন, স্বাধীনতা পূর্ববর্তী সময়ে বাংলাদেশের যোগাযোগ ব্যবস্থার মধ্যে রেলপথ এবং নদীপথ ছিল যোগাযোগের উল্লেখযোগ্য মাধ্যম। সড়ক পথে যোগাযোগ ব্যবস্থার তেমন উন্নয়ন ছিল না। স্বাধীনতা যুদ্ধের সময় রেল যোগাযোগ ব্যবস্থা ব্যাপক ক্ষতিগ্রস্ত হয়। 
	মন্ত্রী আরো বলেন, স্বাধীনতার পর বঙ্গবন্ধু রেলওয়ের কিছু উন্নয়ন করেছিলেন। এরপর কোন সরকার রেলওয়ের উন্নয়নের কাজে হাত দেয়নি বরং রেল পথকে ধ্বংস করেছে। জামায়াত-বিএনপির আমলে রেলওয়েকে বেসরকারিকরণের জন্য গোল্ডেন হ্যান্ডশেইকের মাধ্যমে ১০ হাজার কর্মকর্তা কর্মচারীকে ছাঁটাই করেছিল। প্রধানমন্ত্রী শেখ হাসিনা রেল যোগাযোগ ব্যবস্থাকে সাসটেইনেবল ডেভেলপমেন্ট করার জন্য রেলের ব্যাপক উন্নয়ন করেছেন। আমরা চীন এবং ভারতে দেখেছি তাদের রেল যোগাযোগ ব্যবস্থা অনেক উন্নত।
	মন্ত্রী বলেন, আগামী অক্টোবরের মধ্যে রেলের চারটি প্রকল্পের উদ্বোধন হওয়ার কথা রয়েছে। প্রধানমন্ত্রী সময় দিলেই আমরা এই চারটি প্রকল্প উদ্বোধন করব। দেশের এই উন্নয়নকে বাধাগ্রস্ত করার জন্য একটি দল অপপ্রচার চালাচ্ছে এবং নির্বাচনকে বানচাল করার চেষ্টা করছে। এ বিষয়ে সকলকে সজাগ থাকার আহ্বান জানান মন্ত্রী।
	অনুষ্ঠানে রেলপথ মন্ত্রণালয়ের সচিব ড. মোঃ হুমায়ুন কবীর ও রেলের মহাপরিচালক মোঃ কামরুল আহসান উপস্থিত ছিলেন।
#

বিদেশিদের কাছে ধরনা দিয়ে বিএনপির লাভ হবে না
                                                 --- খাদ্যমন্ত্রী

নিয়ামতপুর (নওগাঁ), ২১ ভাদ্র (৫ সেপ্টেম্বর):
	বিদেশিদের কাছে ধরনা দিয়ে বিএনপির লাভ হবে না বলে মন্তব্য করেছেন খাদ্যমন্ত্রী সাধন চন্দ্র মজুমদার। আজ নিয়ামতপুরের বীরজোয়ান উচ্চ বিদ্যালয় প্রাঙ্গণে স্মার্ট বাংলাদেশ বিনির্মানে উন্নয়ন ও শান্তি সমাবেশে প্রধান অতিথির বক্তৃতায় তিনি এ মন্তব্য করেন। 
	মন্ত্রী বলেন, যে উন্নয়নকে ভালবাসবে সে শেখ হাসিনার পক্ষে সমর্থন জানাবে। বিএনপির সমালোচনা করে তিনি বলেন, বিএনপির নেতৃত্বের শক্ত ভিত (অবস্থান) নেই। তাদের দ্বারা দেশের কোন উন্নয়ন হয়নি। তাদের দিয়ে উন্নয়ন সম্ভবও নয়। এসময় বিএনপি নেতাদের ভোট চাওয়ার মুখ নেই বলে উল্লেখ করেন তিনি। মির্জা ফখরুল এর সমালোচনা করে খাদ্যমন্ত্রী বলেন, বিদেশিদের কাছে ধরনা দিয়ে লাভ হবে না। মহান স্বাধীনতা যুদ্ধের সময়েও কোন কোন পরাশক্তি আমাদের স্বাধীনতার বিরোধিতা করে সফল হয়নি। 
	খাদ্যমন্ত্রী বলেন, জাতির পিতা বঙ্গবন্ধু শেখ মুজিবুর রহমান ৭মার্চ ঐতিহাসিক সোহরাওয়ার্দী উদ্যানে স্বাধীনতার ডাক দিয়েছিলেন। সেই ডাকে দল-মত, ধর্ম-বর্ণ নির্বিশেষে মানুষ স্বাধীনতার জন্য বঙ্গবন্ধুর নেতৃত্বে একতাবদ্ধ হয়। অর্জিত হয় কাক্সিক্ষত স্বাধীনতা। তার সুযোগ্য কন্যা দেশের জন্য নিরলস কাজ করে যাচ্ছেন। দেশকে করেছেন বিশ্বের কাছে উন্নয়নের রোল মডেল। 
	অনুষ্ঠানে বিশেষ অতিথির বক্তব্য রাখেন নিয়ামতপুর উপজেলা পরিষদের চেয়ারম্যান ফরিদ আহম্মেদ, মহিলা ভাইস চেয়ারম্যান নাদিরা বেগম, নিয়ামতপুর উপজেলা আওয়ামী লীগের সভাপতি আবুল কালাম আজাদ, সাধারণ সম্পাদক জাহিদ হাসান বিপ্লব। সভাপতিত্ব করেন পাড়ইল ইউনিয়ন পরিষদের চেয়ারম্যান সৈয়দ মুজিব গেন্দা।
#

টিকটককে টেলিযোগাযোগ মন্ত্রী
তরুণ প্রজন্মের জন্য ডিজিটাল দক্ষতা উন্নয়নে ভূমিকা রাখুন

ঢাকা, ২১ ভাদ্র (৫ সেপ্টেম্বর):
	ডাক ও টেলিযোগাযোগ মন্ত্রী মোস্তাফা জব্বার বলেছেন, আমাদের তরুণ প্রজন্মের জন্য ডিজিটাল দক্ষতা  উন্নয়নে এবং দক্ষতা অর্জনের প্রয়োজনীয়তা সম্পর্কে সচেতনতা তৈরিতে টিকটক ফলপ্রসূ অবদান রাখতে পারে।  মন্ত্রী এ বিষয়ে সামাজিক যোগাযোগ মাধ্যম টিকটককে ভূমিকা গ্রহণে এগিয়ে আসার আহ্বান জানিয়েছেন। টিকটকের গ্লোবাল পাবলিক পলিসি বিষয়ক ভাইস প্রেসিডেন্ট হেলেনা লার্স ডাক ও টেলিযোগাযোগ মন্ত্রীর সাথে আজ  বাংলাদেশ সচিবালয়ে তার দপ্তরে সাক্ষাৎ করেন। সাক্ষাৎকালে মন্ত্রী এ আহ্বান জানান।
	ডাক ও টেলিযোগাযোগ মন্ত্রী বলেন, বেশিরভাগ মানুষ সামাজিক যোগাযোগ মাধ্যম বিনোদনের 
জন্য ব্যবহার করে। এই মাধ্যমটি দক্ষতা বৃদ্ধির জন্য ব্যবহারকারীগণ যাতে কাজে লাগাতে পারে সেজন্য তিনি শিক্ষামূলক উপাত্ত প্রচারের পাশাপাশি ইতিবাচক কাজে টিকটক ব্যবহারে আগ্রহ সৃষ্টিতে ভূমিকা গ্রহণের পরামর্শ  ব্যক্ত করেন। মন্ত্রী  ১৯৯৯ সাল থেকে  শিক্ষার ডিজিটাল কনটেন্ট তৈরি এবং এর ফলে ডিজিটাল দক্ষতা অর্জনে নতুন প্রজন্মের অগ্রগতিতে তার অভিজ্ঞতা তুলে ধরেন। তিনি বলেন, স্মার্ট মানব সম্পদ তৈরির অংশ হিসেবে ডাক ও টেলিযোগাযোগ বিভাগের  উদ্যোগে  দেশের ৬৫০টি স্কুল ও ২৮টি পাড়াকেন্দ্রে ডিজিটাল কনটেন্টের মাধ্যমে পাঠদান কর্মসূচি চালু করা হয়েছে। আরো এক হাজারটি প্রতিষ্ঠানে এ ব্যবস্থা চালু করার বিষয়টি প্রক্রিয়াধীন আছে। টিকটক যাতে শিক্ষামূলক কনটেন্ট প্রচারের পাশাপাশি আমাদের সামাজিক, সাংস্কৃতিক রীতিনীতির সাথে মানানসই সামাজিক প্রচার মাধ্যম হিসেবে ব্যবহৃত হয় সে বিষয়ে টিকটককে সতর্ক থাকার আহ্বান জানান ডিজিটাল প্রযুক্তি বিকাশের এই অগ্রদূত। তিনি বলেন, ডিজিটাল সংযুক্তির সম্প্রসারণের ধারাবাহিকতায় এখন সামাজিক যোগাযোগ মাধ্যমসহ ডিজিটাল প্রযুক্তি দেশের তৃণমূল মানুষের দোরগোড়ায় পৌঁছে গেছে।
	  হেলেনা লার্স ডিজিটাল সংযুক্তি বিকাশে বাংলাদেশের উন্নয়নে প্রশংসা করেন এবং তারা বাংলাদেশের সংস্কৃতিসহ সকল রীতিনীতি মেনে টিকটককে গণমানুষের প্রিয় প্লাটফর্মে রূপান্তরে উদ্যোগ গ্রহণের আশাবাদ ব্যক্ত করেন।
#

ডিএজি এমরান শৃঙ্খলা ভঙ্গ করেছেন
                             --- আইনমন্ত্রী
ঢাকা, ২১ ভাদ্র (৫ সেপ্টেম্বর):
	শান্তিতে নোবেলজয়ী অর্থনীতিবিদ ড. মুহাম্মদ ইউনূসের বিষয়ে বিবৃতি-সংক্রান্ত বক্তব্য দিয়ে ডেপুটি অ্যাটর্নি জেনারেল এমরান আহম্মদ ভূঁইয়া শৃঙ্খলা ভঙ্গ করেছেন বলে মন্তব্য করেছেন আইন, বিচার ও সংসদ বিষয়ক মন্ত্রী আনিসুল হক।
	আজ রাজধানীর জাতীয় প্রেসক্লাবে সাইবার নিরাপত্তা আইন নিয়ে বাংলাদেশ ফেডারেল সাংবাদিক ইউনিয়ন (বিএফইউজে) আয়োজিত এক আলোচনা সভা শেষে সাংবাদিকদের প্রশ্নের জবাবে আইনমন্ত্রী এ কথা বলেন।
	সাংবাদিকদের প্রশ্নে আইনমন্ত্রী বলেন, তিনি (এমরান আহম্মদ ভূঁইয়া) অ্যাটর্নি জেনারেল অফিসের দায়িত্বপ্রাপ্ত একজন ডিএজি (ডেপুটি অ্যাটর্নি জেনারেল)। তিনি যদি সংবাদ মাধ্যমে কথা বলেন, তাহলে হয় তার পদত্যাগ করে কথা বলা উচিত, অথবা অ্যাটর্নি জেনারেলের অনুমতি নিয়ে কথা বলা উচিত। তিনি ডিএজি থেকে সেটি করেননি। তাই তিনি শৃঙ্খলা ভঙ্গ করেছেন।
	তার বিরুদ্ধে ব্যবস্থা নেওয়া হবে কি না, এমন প্রশ্নে আইনমন্ত্রী বলেন, ‘আমি এটা দেখব।’
	এর আগে বিএফইউজের আলোচনা সভায় সাইবার নিরাপত্তা আইন প্রণয়নের প্রেক্ষাপট তুলে ধরে আইনমন্ত্রী বলেন, কেবল সাইবার অপরাধ দমনের জন্যই এই আইন প্রণয়ন করা হচ্ছে, সংবাদ মাধ্যমের স্বাধীনতা খর্ব করা সরকারের লক্ষ্য নয়। তিনি যোগ করেন, প্রধানমন্ত্রী শেখ হাসিনার সরকার সবসময় সংবাদ ক্ষেত্রের স্বাধীনতায় বিশ্বাসী। তাঁর সরকার এমন কোন আইন করবে না, যা সংবাদ মাধ্যমের স্বাধীনতা হরণ করবে। সাংবাদিক সমাজ সংবাদ প্রকাশের ক্ষেত্রে যেসব সমস্যা নিয়ে উদ্বেগ-উৎকণ্ঠায় ছিলেন, সেটা সাইবার নিরাপত্তা আইনের মাধ্যমে দূর হবে বলে তিনি আশা প্রকাশ করেন। 
	সভায় আইনমন্ত্রী আনিসুল হকের কাছে প্রস্তাবিত সাইবার নিরাপত্তা আইনের ৮টি ধারা সংশোধনসহ তিন দফা প্রস্তাবনা হস্তান্তর করেন বিএফইউজের সভাপতি ওমর ফারুক ও মহাসচিব দীপ আজাদ। অনুষ্ঠানে প্রস্তাবনাগুলো উপস্থাপন করেন বিএফইউজের সাবেক সভাপতি মনজুরুল আহসান বুলবুল। 
	এসময় আইনমন্ত্রী আনিসুল হক বিএফইউজের বেশ কয়েকটি প্রস্তাবের সপক্ষে কথা বলবেন বলে আশ্বস্ত করেন। 
	বিএফইউজের সভাপতি ওমর ফারুকের সভাপতিত্বে অনুষ্ঠানে অন্যদের মধ্যে বক্তব্য রাখেন প্রধানমন্ত্রীর সাবেক তথ্য উপদেষ্টা ইকবাল সোবহান চৌধুরী, ঢাকা সাংবাদিক ইউনিয়নের (ডিইউজে) সভাপতি সোহেল হায়দার চৌধুরী ও সাধারণ সম্পাদক আকতার হোসেন, বিএফইউজের সাবেক মহাসচিব আব্দুল জলিল ভূঁইয়া, সিনিয়র সাংবাদিক কুদ্দুস আফ্রাদ প্রমুখ।
#

প্রধানমন্ত্রী শেখ হাসিনা দেশের স্বাস্থ্য খাতে ব্যাপক উন্নয়ন করেছেন
                                                      --- সমাজকল্যাণ মন্ত্রী
ঢাকা, ২১ ভাদ্র (৫ সেপ্টেম্বর):
	সমাজকল্যাণ মন্ত্রী নুরুজ্জামান আহমেদ বলেছেন, প্রধানমন্ত্রী শেখ হাসিনা দেশের স্বাস্থ্য খাতে ব্যাপক উন্নয়ন করেছেন।
	মন্ত্রী আজ রাজধানীর সিরডাপ মিলনায়তনে বাংলাদেশ পার্লামেন্টারি ফোরাম ফর হেলথ এন্ড ওয়েলবিয়িং আয়োজিত ÔAdvocacy Meeting for Prevention and Control of Bangladesh (TB) in Bangladesh.Õ শীর্ষক অনুষ্ঠানে প্রধান অতিথি হিসেবে এসব কথা বলেন।
	মন্ত্রী বলেন, যক্ষ্মা নির্মূলে সরকার আন্তরিকভাবে কাজ করছে। সমাজকল্যাণ মন্ত্রণালয় হাসপাতাল সমাজসেবা কার্যক্রমের মাধ্যমে অসহায় ও দুস্থ রোগীদের চিকিৎসা সহায়তা দিচ্ছে।
	মন্ত্রী আরো বলেন,  দেশের স্বাস্থ্য খাত যে কোন সংক্রামক রোগ নির্মূলের সক্ষমতা অর্জন করেছে। সকল সংক্রামক ও কমিউনিটি ডিজিজ মোকাবিলায় বাংলাদেশ অত্যন্ত সফল।
	অনুষ্ঠানে অধ্যাপক ডা. মোঃ হাবিবে মিল্লাত, এমপির সভাপতিত্বে অনুষ্ঠানে সংসদ সদস্য, চিকিৎসক ও উন্নয়ন কর্মীগণ আলোচনায় অংশ নেন।
#

কোভিড-১৯ সংক্রান্ত সর্বশেষ প্রতিবেদন

ঢাকা, ২১ ভাদ্র (৫ সেপ্টেম্বর) : 

স্বাস্থ্য অধিদপ্তরের তথ্যানুযায়ী সোমবার সকাল ৮টা থেকে আজ মঙ্গলবার সকাল ৮টা পর্যন্ত ২৪ ঘণ্টায় দেশে ১১ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ২৫ শতাংশ। এ সময় ৮৭৮ জনের নমুনা পরীক্ষা করা হয়েছে।        
              
          গত ২৪ ঘণ্টায় কোভিড-১৯ আক্রান্ত হয়ে কেউ মারা যায়নি। এ পর্যন্ত ২৯ হাজার ৪৭৭ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ২০ লাখ ১২ হাজার ৯৫১ জন।

#

French President will pay a bilateral 
visit to Bangladesh on 10 September 2023

Dhaka, 5 September 2023:
	President of the Republic of France Emmanuel Macron will pay a bilateral visit to Bangladesh on 10 September 2023 at the invitation of Prime Minister Sheikh Hasina. During the visit, President Macron will pay homage to Father of the Nation Bangabandhu Sheikh Mujibur Rahman at the Bangabandhu Memorial Museum at Dhanmondi 32, will hold a Summit Meeting with Prime Minister Sheikh Hasina at Prime Minister's Office and join a banquet to be hosted by her in honour of the French President. The two leaders are expected to witness signing couple of bilateral instruments and hold a joint press briefing.
	Prime Minister Sheikh Hasina is expected to receive the French President at the Hazrat Shahjalal International Airport and Foreign Minister Dr. A K Abdul Momen will see him off. The French President will be accompanied by, among others, Minister for Europe and Foreign Affairs Catherine Colonna.
	The governments of Bangladesh and France sincerely hope that the visit of the French President to Bangladesh will further elevate the friendly relations between the two countries to a new height. Mentionable that Prime Minister Sheikh Hasina visited France in November 2021 at the invitation of the French President Emmanuel Macron.
#

আমরা নির্বাচনের মাঠে সবার সাথে খেলে জিততে চাই আর বিএনপি চায় পালাতে
       --তথ্য ও সম্প্রচার মন্ত্রী
ঢাকা, ২১ ভাদ্র (৫ সেপ্টেম্বর) : 
তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, ‘আমরা নির্বাচনের মাঠে সবার সাথে খেলে জিততে চাই আর বিএনপি শুধু পালিয়ে যেতে চায়। তাদেরকে বলব মাঠ থেকে পালিয়ে না যাওয়ার জন্য।’ 
আজ সচিবালয়ে সাংবাদিকদের সাথে মতবিনিময়কালে সম্প্রচার মন্ত্রী বলেন, ‘মির্জা ফখরুল সাহেব গতদিন বলেছেন, আওয়ামী লীগ ফাঁকা মাঠে গোল দিতে চায়। প্রকৃতপক্ষে আমরা কখনো ফাঁকা মাঠে গোল দিতে চাই না। আমরা চাই আগামী নির্বাচনে বিএনপি পূর্ণ শক্তি নিয়ে অংশগ্রহণ করুক। কিন্তু বিএনপির কথাবার্তায় মনে হচ্ছে যে, নির্বাচনে হেরে যাওয়ার ভয়ে তারা মাঠ ছেড়েই চলে যেতে চাচ্ছে। মির্জা ফখরুল সাহেবকে বলব মাঠে আসার জন্য এবং আমাদের সাথে খেলার জন্য। আমরা খেলেই জিততে চাই। আমরা চাই সকল রাজনৈতিক দল আগামী নির্বাচনে অংশগ্রহণ করুক এবং সেই নির্বাচনের মাধ্যমে দেশের মানুষ আগামী দিনের সরকার নির্বাচিত করুক।’
জনগণের ওপর আমাদের আস্থা আছে উল্লেখ করে হাছান মাহমুদ বলেন, ‘আজকে জননেত্রী শেখ হাসিনার নেতৃত্বে দেশের আমূল পরিবর্তন ঘটেছে, প্রতি শহর-গ্রামের এবং মানুষের ভাগ্যের পরিবর্তন হয়েছে, মানুষের মুখে আগে ডাল-ভাতের পরিবর্তে এখন মাংসের দাম বাড়লে সেটি নিয়ে কথা শোনা যায়। আগে মানুষ ইট বিছানো রাস্তার দাবি দিতো, এখন কার্পেটিং করা রাস্তার দাবি দেয়। এখন মানুষ ভাত-কাপড়ের কথা বলে না, নিরবচ্ছিন্ন বিদ্যুতের কথা বলে এবং আমাদের সরকার সেটি মোটামুটিভাবে নিশ্চিত করেছে, দেশের শতভাগ এলাকা বিদ্যুৎ সুবিধার আওতায় এসেছে। মানুষের জীবনমানের এই উত্তরণ ও পরিবর্তনের প্রেক্ষিতে জনগণের ওপর  আমাদের আস্থা আছে বিধায় আমরা সবার সাথে নির্বাচনের মাঠে খেলে জিততে চাই আর বিএনপি শুধু পালিয়ে যেতে চায়।’ 
সরকার বিএনপিকে নির্বাচনে আনার জন্য সংলাপের ডাক দেবে কি না -এ প্রশ্নের জবাবে তথ্যমন্ত্রী বলেন, ‘নির্বাচন আয়োজক প্রতিষ্ঠান হচ্ছে নির্বাচন কমিশন। নির্বাচনের মাঠে আমরা একটা পক্ষ। আমরা তো আয়োজক পক্ষ নই। সুতরাং নির্বাচন নিয়ে তাদের যদি কোনো অভাব-অভিযোগ কিছু থাকে তারা নির্বাচন কমিশনের সাথে কথা বলতে পারে। আর নির্বাচন কমিশন যদি আমাদের ডাকে তাহলে আমরা সেখানে যাব।’ 
হাছান মাহ্‌মুদ বলেন, ‘আমি মনে করি নির্বাচনে অংশগ্রহণ করা রাজনৈতিক দলের দায়িত্ব। ২০১৮ সালে নির্বাচনে বিএনপি অংশগ্রহণ করেছিল পরে সেটিকে বিতর্কিত করার অপচেষ্টা চালিয়েছিল, এখনো চালিয়ে যাচ্ছে। আশা করবো এ নির্বাচনে তারা অংশগ্রহণ করবে। মির্জা ফখরুল সাহেব সম্প্রতি বলেছেন- “কথা বেশি নয়, কথা একটাই, এই সরকারের পতন ঘটাতে হবে”। কিন্তু আসলে আগামী নির্বাচনে যদি বিএনপি অংশগ্রহণ না করে তাহলে মির্জা ফখরুল সাহেবের নিজের পতন এবং বিএনপির পতন দুটিই অবলোকন করবেন।’ 
বিএনপি নির্বাচন প্রতিহত করার চেষ্টা করলে আওয়ামী লীগ কী ব্যবস্থা নেবে এবং বিএনপি ছাড়া নির্বাচন কতটা গ্রহণযোগ্য হবে -এ প্রশ্নের জবাবে আওয়ামী লীগের যুগ্ম সাধারণ সম্পাদক হাছান বলেন, ‘নির্বাচন প্রতিহত করার ক্ষমতা বিএনপির নাই। ২০১৪ সালে আমরা তাদেরকে মোকাবিলা করেছি, ২০১৪ সালের পরিস্থিতি বিএনপি আর কখনো সৃষ্টি করতে পারবে না। নির্বাচনে অবশ্যই সব রাজনৈতিক দল অংশগ্রহণ করুক আমরা সেটিই চাই। কিন্তু গণতন্ত্রে জনগণের অংশগ্রহণটাই হচ্ছে মুখ্য।’
তথ্যমন্ত্রী বলেন, ‘১৯৭০ সালে নির্বাচনের সময় মওলানা ভাসানীর নেতৃত্বে স্লোগান দেওয়া হয়েছিল ‘ভোটের বাক্সে লাথি মারো, বাংলাদেশ স্বাধীন করো’। অথচ ১৯৭০ সালে সেই নির্বাচন না হলে বাংলাদেশ স্বাধীন হতো না। তখন অনেক রাজনৈতিক দল সেই নির্বাচনে অংশগ্রহণ করে নাই কিন্তু জনগণ ব্যাপকভাবে অংশগ্রহণ করেছে এবং দেশ স্বাধীন হয়েছে। গত সিটি কর্পোরেশন নির্বাচনে বিএনপি এবং তাদের মিত্ররা অংশগ্রহণ করে নাই তবুও ৫০ শতাংশের বেশি ভোট পড়েছে। আমরা চাই বিএনপিসহ সব রাজনৈতিক দল নির্বাচনে অংশগ্রহণ করুক। কিন্তু সেখানে জনগণের অংশগ্রহণটাই হচ্ছে মুখ্য। জনগণের অংশগ্রহণ থাকলে সেই ভোট নিশ্চয়ই গণতন্ত্রের বিচারে সবার কাছে গ্রহণযোগ্য হবে।’  
#

পোষাক খাতের পরিবেশগত রূপান্তরের মাধ্যমে লাভবান হবে বাংলাদেশ
        --বস্ত্র ও পাট মন্ত্রী
ঢাকা, ২১ ভাদ্র (৫ সেপ্টেম্বর) : 

পোষাক খাতের পরিবেশগত রূপান্তরের মাধ্যমে লাভবান হবে বাংলাদেশ বলে মন্তব্য করেন বস্ত্র ও পাট মন্ত্রী গোলাম দস্তগীর গাজী, বীরপ্রতীক।

আজ রাজধানীর হোটেল ওয়েস্টিনে সুইচ টু সার্কুলার ইকোনমি ভ্যালু চেইনস্ শীর্ষক সেমিনারে প্রধান অতিথির বক্তব্যে এসব কথা বলেন তিনি।

সেমিনারে আরো উপস্থিত ছিলেন বাণিজ্য মন্ত্রণালয়ের সিনিয়র সচিব তপন কান্তি ঘোষ, বিজিএমইএ সভাপতি ফারুক হাসান, ইইউ ডেলিগেশন টু বাংলাদেশের চার্জ দ্য এফেয়ার্স বার্নড স্পেইনার। 

মন্ত্রী বলেন, পরিবেশ বাঁচাতে এবং বিশ্বকে রক্ষায় সব শিল্পেই সার্কুলার ইকোনমি (বৃত্তকার অর্থনীতি) জরুরি। বিশ্বব্যাপী পরিবেশগত সচেতনতা তৈরি হয়েছে। এ সাসটেইন্যাবল ডেভলপমেন্টের জন্য বর্তমান সরকার প্রতিশ্রুতিবদ্ধ। বাংলাদেশ বিশ্বের দ্বিতীয় বৃহত্তম পোশাক রপ্তানিকারক দেশ। সবুজায়ন গার্মেন্টস শিল্প প্রতিষ্ঠায় বাংলাদেশ রেকর্ড করেছে। পোষাক খাত বাংলাদেশের জাতীয় রপ্তানি বাণিজ্য জোরদারকরণ, নারীর ক্ষমতায়ন ও গ্রামীণ অর্থনীতিকে সমৃদ্ধ করতে গুরুত্বপূর্ণ ভূমিকা পালন করছে। তবে, গার্মেন্টস শিল্পে বাংলাদেশের আরো ভাল করার সুযোগ রয়েছে। টেক্সটাইল বর্জ্যের পুনর্ব্যবহারযোগ্য সমাধানের জন্য সবাইকে একযোগে কাজ করতে হবে। 

বাংলাদেশের শিল্প প্রতিষ্ঠানগুলোকে সার্কুলারিটি মডেল এ রূপান্তরের যাত্রা শুরু করার জন্য প্রস্তুত হচ্ছে দাবি করে তিনি আরো বলেন, পোশাকশিল্প খাতকে সমৃদ্ধ ও প্রতিযোগিতা সক্ষম করতে, আমাদের একটি গঠনমূলক দৃষ্টিভঙ্গি থাকা প্রয়োজন। প্রধানমন্ত্রী শেখ হাসিনার নেতৃত্বে আমরা অত্যন্ত ব্যবসাবান্ধব নীতি অনুসরণ করছি যা আমাদের বেসরকারি খাতকে কোনো বাধা ছাড়াই ব্যবসা পরিচালনায় উৎসাহিত করছে। আসন্ন বছরগুলোতে আমাদের শীর্ষ অগ্রাধিকার হওয়া উচিত বাজারের বৈচিত্র্যকরণ, পণ্যের বিকাশ, হাই-এন্ড ফ্যাশন পণ্যের দিকে অগ্রসর হওয়া, প্রযুক্তিগত অগ্রগতি, নকশা এবং প্রতিভা বিকাশ।

#

সৈকত/পাশা/সঞ্জীব/রেজাউল/২০২৩/১৬৩০ ঘণ্টা


তথ্যবিবরণী                                                                      	                                       নম্বর : ৭৮২
অতিরিক্ত সচিব সানজিদা সোবহানের মৃত্যুতে ত্রয়োদশ বিসিএস ফোরামের শোক
ঢাকা, ২১ ভাদ্র (৫ সেপ্টেম্বর) : 
সাবেক অতিরিক্ত সচিব সানজিদা সোবহানের মৃত্যুতে গভীর শোক ও দুঃখ প্রকাশ করেছেন ত্রয়োদশ বিসিএস ফোরামের সভাপতি ও কৃষি সচিব ওয়াহিদা আক্তার এবং সাধারণ সম্পাদক অধ্যাপক ডা. মোঃ মুজিবুর রহমান হাওলাদার। 
আজ এক শোকবার্তায় তাঁরা মরহুমার বিদেহী আত্মার মাগফেরাত কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জ্ঞাপন করেন। 
শোকবার্তায় তাঁরা বলেন, তিনি সরকারের বিভিন্ন পদে দক্ষতা, সততা ও নিষ্ঠার সাথে দায়িত্ব পালন করেছেন। বাংলাদেশ সিভিল সার্ভিসে তাঁর অবদান আমরা গভীর কৃতজ্ঞতার সাথে স্মরণ করছি। তাঁর মৃত্যুতে ত্রয়োদশ বিসিএস ফোরাম-এর সদস্যবৃন্দ গভীরভাবে শোকাহত
উল্লেখ্য, তিনি গত ৩ সেপ্টেম্বর রাত ১১.৩০ টায় ঢাকার একটি বেসরকারি হাসপাতালে চিকিৎসাধীন অবস্থায় মৃত্যুবরণ করেন (ইন্না লিল্লাহি ওয়া ইন্না ইলাইহি রাজিউন)।

#
মেহেদী/পরীক্ষিৎ/রাসেল/কামাল/২০২৩/১৫৫০ ঘণ্টা 


তথ্যবিবরণী                                                                                                         নম্বর :  ৭৮১

একনেকে ১২ হাজার ৯৫১ কোটি ৫১ লক্ষ টাকার ১৭টি প্রকল্প অনুমোদন
ঢাকা, ২১ ভাদ্র (৫ সেপ্টেম্বর):
জাতীয় অর্থনৈতিক পরিষদের নির্বাহি কমিটি (একনেক) আজ প্রায় ১২ হাজার ৯৫১ কোটি ৫১ লাখ টাকা ব্যয় সংবলিত ১৭ টি প্রকল্প অনুমোদন করেছে। এর মধ্যে সরকারি অর্থায়ন ১০ হাজার ২৬৭ কোটি ৫২ লাখ টাকা, বৈদেশিক অর্থায়ন ২ হাজার ৬৭০ কোটি ১৫ লাখ টাকা এবং সংস্থার নিজস্ব অর্থায়ন ১৩ কোটি ৮৪ লাখ টাকা।
প্রধানমন্ত্রী এবং একনেক-এর চেয়ারপারসন শেখ হাসিনার সভাপতিত্বে আজ শেরে বাংলা নগরস্থ এনইসি সম্মেলন কক্ষে অনুষ্ঠিত একনেক-এর সভায় এ অনুমোদন দেয়া হয়েছে।
অনুমোদিত প্রকল্পসমূহ হলো: সড়ক পরিবহন ও সেতু মন্ত্রণালয়ের ২টি প্রকল্প যথাক্রমে ‘নড়াইল-কালিয়া জেলা মহাসড়কের ২১তম কিলোমিটারে কালিয়া নামক স্থানে নবগঙ্গা নদীর উপর কালিয়া সেতু নির্মাণ’ প্রকল্প এবং ‘বিআরটিসি’র জন্য সিএনজি একতলা এসি বাস সংগ্রহ’ প্রকল্প; স্থানীয় সরকার পল্লী উন্নয়ন ও সমবায় মন্ত্রণালয়ের ৩ টি প্রকল্প যথাক্রমে ‘উত্তরা এলাকায় পয়ঃশোধনাগার নির্মাণের জন্য ভূমি অধিগ্রহণ’ প্রকল্প, ‘বহুমুখী দুর্যোগ আশ্রয়কেন্দ্র প্রকল্প (এমডিএসপি)’ প্রকল্প এবং ‘কুষ্টিয়া জেলার খোকসা উপজেলাধীন গড়াই নদীর উপর সেতু নির্মাণ’ প্রকল্প; রেলপথ মন্ত্রণালয়ের ‘ধীরাশ্রম আইসিডি নির্মাণের লক্ষ্যে জমি অধিগ্রহণসহ পুবাইল-ধীরাশ্রম রেল লিংক নির্মাণ’ প্রকল্প; গৃহায়ন ও গণপূর্ত মন্ত্রণালয়ের ‘গোপালগঞ্জ জেলার টুঙ্গিপাড়ায় জাতির পিতা বঙ্গবন্ধু শেখ মুজিবুর রহমান এর সমাধিসৌধ কমপ্লেক্সে আগত দর্শনার্থীদের সুযোগ সুবিধা সম্প্রসারণের লক্ষ্যে প্রয়োজনীয় অবকাঠামো নির্মাণের জন্য জমি অধিগ্রহণ’ প্রকল্প; বিদ্যুৎ, জ্বালানি ও খনিজ সম্পদ মন্ত্রণালয়ের ‘সোনাগাজী ৫০ মেঃওঃ (সংশোধিত ৭৫ মেঃওঃ)  সৌর বিদ্যুৎ কেন্দ্র নির্মাণ’ প্রকল্প; স্বাস্থ্য ও পরিবার কল্যাণ মন্ত্রণালয়ের ৩টি প্রকল্প যথাক্রমে ‘চট্রগ্রাম মেডিকেল বিশ্ববিদ্যালয় (সিএমইউ) স্থাপন’ প্রকল্প, ‘চাঁদপুর মেডিকেল কলেজ ও হাসপাতাল এবং নার্সিং কলেজ স্থাপন’ প্রকল্প এবং ‘বাংলাদেশ কলেজ অব ফিজিশিয়ানস এন্ড সার্জনস-এর আধুনিকায়ন ও সম্প্রসারণ’ প্রকল্প; শিক্ষা মন্ত্রণালয়ের ‘সরকারি মাধ্যমিক বিদ্যালয়সমূহের উন্নয়ন’ প্রকল্প; কৃষি মন্ত্রণালয়ের ২টি প্রকল্প যথাক্রমে ‘চট্টগ্রাম ও কক্সবাজার জেলায় ভূ-উপরিস্থ পানির মাধ্যমে সেচ উন্নয়ন’ প্রকল্প  এবং ‘বাংলাদেশের চর এলাকায় আধুনিক কৃষি প্রযুক্তি সম্প্রসারণ’ প্রকল্প; পানি সম্পদ মন্ত্রণালয়ের ‘গোপালগঞ্জ জেলার টুঙ্গিপাড়া-কোটালীপাড়া উপজেলার জলাবদ্ধতা নিরসনে সমন্বিত পানি সম্পদ ব্যবস্থাপনা বাস্তবায়ন’ প্রকল্প; ভূমি মন্ত্রণালয়ের ‘গুচ্ছগ্রাম-২য় পর্যায় (ক্লাইমেট ভিকটিম্স রিহ্যাবিলিটেশন প্রজেক্ট)’ প্রকল্প এবং পার্বত্য চট্টগ্রাম বিষয়ক মন্ত্রণালয়ের ‘Climate Resilient Livelihoods Improvement and Watershed Management in the Chittagong Hill Tracts (CRLIWM-CHT) Sector’ প্রকল্প।
পরিকল্পনা কমিশনের ভাইস চেয়ারম্যান ও পরিকল্পনা মন্ত্রী এম এ মান্নান; সড়ক পরিবহন ও সেতুমন্ত্রী ওবায়দুল কাদের; তথ্য ও সম্প্রচার মন্ত্রী ড. হাছান মাহ্‌মুদ, স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম; শিক্ষা মন্ত্রী ডাঃ দিপু মনি; শিল্পমন্ত্রী নূরুল মজিদ মাহমুদ হুমায়ূন; স্বাস্থ্যমন্ত্রী জাহিদ মালেক এবং মৎস্য ও প্রাণিসম্পদ মন্ত্রী শ ম রেজাউল করিমসহ সংশ্লিষ্ট মন্ত্রী ও প্রতিমন্ত্রীগণ সভার কার্যক্রমে অংশগ্রহণ করেন।
সভায় প্রধানমন্ত্রীর মূখ্য সচিব, এসডিজির মূখ্য সমন্বয়ক, পরিকল্পনা কমিশনের সদস্যবৃন্দ, সংশ্লিষ্ট মন্ত্রণালয়সমূহের সিনিয়র সচিব ও সচিব এবং ঊর্ধ্বতন কর্মকর্তাগণ উপস্থিত ছিলেন।	
#
শাহেদ/মেহেদী/রাসেল/শামীম/২০২৩/১৫৩৬ ঘণ্টা



Handout  									                 Number: 780
Foreign Minister urges to ease market access for 
readymade garment products to Indonesia 
Dhaka, 5 September:
Foreign Minister Dr. A K Abdul Momen requested his Indonesian counterpart to ease the market access for Bangladeshi readymade garment products in Indonesia. 
Expressing his satisfaction on the recent increase in bilateral trade volume between the two countries surpassing $3 billion-dollar mark, Dr. Momen noted the stark imbalance between Bangladesh’s import and export volumes. The gap can only be reduced by promoting export of Bangladeshi products to the Indonesian markets especially the ones that Bangladesh has competitive advantage in. He made these remarks while holding a meeting with Indonesian Foreign Minister Retno Marsudi in Jakarta yesterday.
Recognizing Indonesia as an important trade partner of Bangladesh in the ASEAN region, he said that there were great potentials to further enhance bilateral trade and investment, given the complementary strengths and resources. He expressed his hope that the bilateral Preferential Trade Agreement between the two countries would be finalized soon.
The two foreign ministers discussed various aspects of bilateral relationship between the two countries including cooperation in trade and investment and collaboration between the two countries in the international forums, Bangladesh’s bid to become a sectoral dialogue partner of ASEAN and the issue of the repatriation of the forcible displaced Myanmar nationals (the Rohingyas) temporality sheltered in Bangladesh. 
Foreign Minister Marsudi underscored the meteoric socio-economic development under the able leadership of Prime Minister Sheikh Hasina. Noting that Bangladesh and Indonesia enjoy cultural similarity and a historical bond the people-to-people level, she emphasized on exploring new avenues of collaboration and partnership to build a stronger, more vibrant relationship between our two great nations. The ministers stressed upon the potential of further enhancing collaboration to ensure energy and food security.
During the meeting the two ministers signed a memorandum of understanding on the cooperation between the two countries on the energy sector. Dr. Momen also signed a bilateral MOU in agricultural cooperation on behalf of Bangladesh. 
While the energy-sector MOU aims at promoting long-term sale and delivery of the conventional form of energy to and developing new and renewable energy sources and power plants in Bangladesh, the Agriculture one is intended to foster collaboration in producing, marketing, promoting technology transfer and exchange of best practices in the field of agriculture. 
Dr. Momen is now visiting Jakarta to accompany Hon’ble President Mohammed Shahabuddin as the latter, at the invitation of President Joko Widodo of Indonesia, participating in the 43rd ASEAN Summit and the 18th East Asia Summit – two grand events attended by top leaders from the Southeast Asia region and beyond.
#

আজ বিকাল পাঁচটার আগে প্রচার করা নিষেধ
তথ্যবিবরণী                                                                               	                            নম্বর : ৭৭৯
শুভ জন্মাষ্টমী উপলক্ষ্যে প্রধানমন্ত্রীর বাণী
ঢাকা,  ২১ ভাদ্র  (০৫ সেপ্টেম্বর) :
প্রধানমন্ত্রী শেখ হাসিনা আগামীকাল জন্মাষ্টমী উপলক্ষ্যে নিম্নোক্ত বাণী প্রদান করেছেন :  
‘‘সনাতন ধর্মাবলম্বী সকলকে আমি জন্মষ্টমী উপলক্ষ্যে আন্তরিক শুভেচ্ছা জানাচ্ছি।  
শ্রীকৃষ্ণের মূল লক্ষ্য ছিল সমাজে ভ্রাতৃত্ব এবং সাম্য প্রতিষ্ঠা করা। তিনি আজীবন শান্তি, মানবপ্রেম ও ন্যায়ের পতাকা সমুন্নত রেখেছেন। শ্রীকৃষ্ণ তাঁর জীবনাচরণ এবং কর্মের মধ্য দিয়ে মানুষের আরাধনা করেছেন। 
আওয়ামী লীগ সরকার দেশে সাম্প্রদায়িক সম্প্রীতি রক্ষা করতে বদ্ধপরিকর। এদেশে সকল ধর্ম ও বর্ণের মানুষ যুগ যুগ ধরে শান্তিপূর্ণভাবে বসবাস করে আসছে। আমাদের সংবিধানে সকল ধর্ম ও বর্ণের মানুষের সমানাধিকার নিশ্চিত করা হয়েছে। আমরা বিশ্বাস করি- ধর্ম যার যার, উৎসব সবার। সকল শ্রেণি-পেশা, সম্প্রদায়ের জনগণের উন্নয়নই আমাদের প্রধান লক্ষ্য। এ লক্ষ্য অর্জনে আমরা সকল সম্প্রদায়ের মানুষের মর্যাদাপূর্ণ ও নিরাপদ জীবন যাপন নিশ্চিত করতে কাজ করে যাচ্ছি। 
আমি আশা করি, শ্রীকৃষ্ণের আদর্শ ও শিক্ষা বাঙালির হাজার বছরের সাম্প্রদায়িক সম্প্রীতি, সৌহার্দ্য ও ভ্রাতৃত্বের বন্ধনকে আরো সুদৃঢ় করবে। 
সকলের সম্মিলিত প্রচেষ্টায় আমরা বাংলাদেশকে একটি স্মার্ট, উন্নত, অসাম্প্রদায়িক এবং শান্তিপূর্ণ দেশ হিসেবে গড়ে তুলব। প্রতিষ্ঠা করব সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমানের স্বপ্নের ‘সোনার বাংলাদেশ’। 
আমি দেশের সকল নাগরিকের সুখ, শান্তি ও সমৃদ্ধি কামনা করছি।

জয় বাংলা, জয় বঙ্গবন্ধু
বাংলাদেশ চিরজীবী হোক।’’

#
ইমরুল/মেহেদী/পরীক্ষিৎ/রাসেল/মাহমুদা/কামাল/২০২৩/১০৫৫ ঘণ্টা 
আজ বিকাল পাঁচটার আগে প্রচার করা নিষেধ


আজ বিকাল পাঁচটার আগে প্রচার করা নিষেধ
তথ্যবিবরণী                                                                      	                                       নম্বর : ৭৭৮
শুভ জন্মাষ্টমী উপলক্ষ্যে রাষ্ট্রপতির বাণী
ঢাকা, ২১ ভাদ্র (৫ সেপ্টেম্বর) : 

রাষ্ট্রপ্রতি মো: সাহাবুদ্দিন আগামীকাল ‘শুভ জন্মাষ্টমী’ উপলক্ষ্যে নিম্নোক্ত বাণী প্রদান করেছেন :   

‘‘হিন্দু সম্প্রদায়ের ধর্মাবতার শ্রীকৃষ্ণের জন্মদিবস ‘শুভ জন্মাষ্টমী’ উপলক্ষ্যে আমি দেশের সকল হিন্দু ধর্মাবলম্বীকে জানাই আন্তরিক শুভেচ্ছা ও অভিনন্দন। 
জন্মাষ্টমী হিন্দু সম্প্রদায়ের অন্যতম প্রধান ধর্মীয় উৎসব। শ্রীকৃষ্ণ ছিলেন পরোপকারী, প্রেমিক, রাজনীতিক ও সমাজ সংস্কারক। সমাজ থেকে অন্যায়-অত্যাচার, নিপীড়ন ও হানাহানি দূর করে মানুষে মানুষে অকৃত্রিম ভালোবাসা ও সম্প্রীতির বন্ধন গড়ে তোলাই ছিল শ্রীকৃষ্ণের মূল দর্শন। সনাতন ধর্ম মতে, অধর্ম ও দুর্জনের বিনাশ এবং ধর্ম ও সুজনের রক্ষায় তিনি যুগে যুগে পৃথিবীতে আগমন করেন। অপশক্তির হাত থেকে শুভশক্তিকে রক্ষার জন্য শ্রীকৃষ্ণ মথুরার অত্যাচারী রাজা কংসকে হত্যা করে মথুরায় শান্তি স্থাপন করেন। এছাড়া কৃষ্ণের প্রেমিকরূপের পরিচয় পাওয়া যায় তাঁর বৃন্দাবন লীলায়, যা বৈষ্ণব সাহিত্যের মূল প্রেরণা। শ্রীকৃষ্ণের ভাব ও দর্শন যুগ যুগ ধরে হিন্দু সমাজ ও সংস্কৃতিতে গভীরভাবে প্রোথিত। 
বাংলাদেশ সাম্প্রদায়িক সম্প্রীতির দেশ। সাম্প্রদায়িক সম্প্রীতি আমাদের সংস্কৃতির অনন্য বৈশিষ্ট্য। জাতীয় অগ্রগতি ও সমৃদ্ধি ত্বরান্বিত করতে সমাজে বিদ্যমান সম্প্রীতি ও পারস্পরিক সৌহার্দ্য অটুট রাখতে হবে। করোনা মহামারি পরবর্তী বিশ্ব পরিস্থিতি ও বিশ্বের বিভিন্ন স্থানে যুদ্ধ-সংঘাত বৃদ্ধির কারণে বাংলাদেশসহ সমগ্র পৃথিবীতেই অর্থনৈতিক ও সামাজিক সংকট প্রকট হয়ে উঠেছে। শ্রীকৃষ্ণের আদর্শ ও শিক্ষা মানুষের মধ্যে সৌহার্দ্য ও ভ্রাতৃত্বের বন্ধনকে আরো সুদৃঢ় করতে এবং এ সংকট কাটিয়ে উঠতে গুরুত্বপূর্ণ ভূমিকা পালন করতে পারে। শ্রীকৃষ্ণের দর্শনকে ধারণ করে পরোপকারের মহান ব্রত নিয়ে সমাজের অসহায় ও দুঃস্থ মানুষের পাশে দাঁড়ানোর জন্য হিন্দু ধর্মাবলম্বীসহ দলমত নির্বিশেষে সকলের প্রতি আমি আহ্বান জানাচ্ছি। সকলের অংশগ্রহণের মাধ্যমে জন্মাষ্টমীর আয়োজন সর্বজনীন ও উৎসবমুখর হয়ে উঠুক-এ প্রত্যাশা করি। 
      		আমি শ্রীকৃষ্ণের জন্মতিথি শ্রী শ্রী জন্মাষ্টমী উৎসবের সাফল্য কামনা করি।
জয় বাংলা।
বাংলাদেশ চিরজীবী হোক।’’

